
GOUVÈNÈ CUOMO ANONSE NOMINASYON KELLY CUMMINGS KÓM CHÈF 
KABINÈ ADJWEN AK KONSEYE PRENSIPAL POU GOUVÈNÈ CUOMO  

 
Gouvènè Andrew M. Cuomo jodia te anonse nominasyon Kelly Cummings kòm chèf 
kabinè adjwen ak konseye prensipal, ki rapòte bay gouvènè a. Pa twò lontan de sa li te 
direktè kominikasyon pou Majorite Sena.  
 
“Kelly se yon lidè ki rekoni pandan plizyè ane li te fonksyone nan wo nivo nan 
gouvènman eta e mwen fyè paske lap rejwenn administrasyon sa a,” Gouvènè Cuomo 
te deklare. “Avèk talan l, eksperyans ak espesyalizasyon li pral yon gwo adisyon nan 
ekip nou an e nap rete tann pou n travay avèk li pou fè New York ale delavan." 
 
"Mwen kontan anpil pou opòtinite sa pou itilize eksperyans ak konpetans mwen pou 
travay avèk Gouvènè Cuomo pou reyalize rezilta pozitif pou moun New York," 
Cummings te deklare. 
 
Madam. Cummings te direktè kominikasyon pou Majorite Sena depi 2011. Nan 
pozisyon sa li te jere kominikasyon anjeneral ak laprès pou konferans majorite sena epi 
aji kòm yon pòt pawòl prensipal pou lidè majorite Sena. 
 
Nan plis pase 20 ane nan lejislati Eta, Madam. Cummings te okipe yon kantite pozisyon 
kominikasyon ak politik nan alafwa Sena ansanm avèk Asanble a. Madam. Cummings 
anvansa te travay kòm direktè devlopman politik pou Minorite Sena kote li te ede senatè 
ansanm avèk anplwaye yo nan devlope, planifye ak pibliye nouvo inisyativ lejislativ. 
 
Anvansa, Madam. Cummings te yon chèf kabinè pou Senatè Charles Fuschillo kote li te 
jere operasyon, lejislasyon devlope ak dirije laprès ak kominikasyon. Madam. 
Cummings te travay tou kòm direktè kominikasyon ak direktè afè piblik pou Minorite 
asanble a apati 2002-2005. Li gen yon degre bakaloreya nan Art nan Inivèsite St. 
Lawrence. 

